
Pirinioen Garapenerako Plan Estrategikoaren lehenengo urtean 55 milioi eurotik gorako inbertsioa egin du Gobernuak

Nafarroako Gobernuko departamentu guztiek, toki erakundeek eta lurralde eragileek osatzen duten Jarraipen Batzordeari aurkeztu diote, gaur goizean, 2007ko Esku-hartzeen Txostena

Asteazkena, 2008ko maiatzaren 28a. Nafarroako Gobernuak 55.752.877,35 euroko inbertsioa egin zuen, iaz, Pirinioen Garapenerako Plan Estrategikoaren esparruan kokatuta dauden azterlanak eta esku-hartzeak egiteko. Planak Nafarroako Pirinioak gizartearen eta ekonomiaren ikuspuntutik dinamizatzea eta bertako biztanleen beharrizanei eta eskaerei aurre egitea ditu helburu, eta horretarako, berariazko berrogeita hamar esku-hartze eta hamar proiektu gauzatuko dituzte, besteak beste, 2007tik 2009ra bitarte. 

Planaren lehenengo fasean azterlanak egin eta 14 neurri abian jarri dituzte, eta 55 milioi eurotik gorako inbertsioa egin dute. Planaren aurrekontu osoa (2009ra artekoa) 211 milioi eurotik gorakoa da, eta beraz, 2007an aurrekontuaren %26 gastatu dute.


Abian jarri dituzten neurriei dagokienez, errepide bidezko komunikazioen hobekuntza nabarmendu dezakegu. Horretarako, Pirinioetako Autobidea garatu dute, Isuko mendatea hobetu dute, eta aurrera begira, Erro, Mezkiritz eta Ibañetako tunelak eraikiko dituzte. Bestetik, tokiko azpiegiturei eta industria erabilera dutenei emandako bultzada ere nabarmendu dezakegu. 


Gaur egun, 800.000 metro koadro industria lurzoru ari dira garatzen Nafarroako Pirinioetan, eta 2007an eta 2008an industrialdeak eginen dituzte, Agoitzen eta Irunberrin, besteak beste “Gamesa Corporación Tecnológica” eta “Acciona Windpower” enpresak ezartzeko. Hartara, 700 lanpostu berri sortu ahal izanen dira, epe ertainean. 


Era berean, Burgiko industrialdea ere jarri dute abaian; hots, Pirinioen Garapenerako Plan Estrategikoan aurreikusita dagoen proiektuetako bat. Beste batzuk ere gauzatu dituzte, hala nola Larra-Belaguako Iraupen Eskiko Zentroa, joan den urtarrilean inauguratu zutena, edo Hirigintza Aholkularitzarako Eskualdeko Bulegoa (Agoitz), berriki zabaldu dutena eta Aribe eta Nabaskozen egoitza operatiboak dituena. 

2008ko Ekintza Plana eta proiektuak


Bigarren fasean bultzada berezia jasoko duten proiektuetako bat Egurraren eta Basoaren Zentro Tematikoa izanen da. Zaraitzu ibarrean egonen da, eta haren helburu nagusiak basoko baliabideen ekoizpen egitura hobetzea eta askotarikotzea, zurgintzaren sektorea hobeto ezagutzea eta basoak modu iraunkorrean ustiatzen ikastea izanen dira. Iratiko eta Zaraitzu eta Aezkoa ibarretako baso baliabideei buruzko azterlanak amaitu ondoren, baliabide horien ekoizpen tratamendua zehaztuko dute eta Zentro Tematikoa kudeatzeko eredua diseinatuko dute. 


Egurraren eta Basoaren Zentro Tematikoa Bigarren Belaunaldiko Bioerregaien Teknologia Zentroaren (Agoitz) osagarri izanen da, eta etorkizunean egur baliabideen ustiapenari eta tratamenduari buruzko erreferentzia zentro bilakatzea izanen du helburu. 


Gainerako proiektuei dagokienez, 2008ko Ekintza Planaren baitan beharrezkotzat jotzen dute epe laburrean zenbait azterlan egitea, Nafarroako Pirinioetan "Pirinioetako Ataria-Judasen Benta" zerbitzu zentroa, balio anitzeko jarduera zentroak, gerontologia zerbitzuetako enpresa bat eta ostalaritzaren sektoreko zerbitzu turistikoen enpresa bat ezartzeko aukeraren bideragarritasuna aztertzeko. 


Aurreikuspenen arabera, 2008an 70 milioi euroko inbertsioa egin beharko du Nafarroako Gobernuak, Plan Estrategikoko esku-hartzeei jarraipena emateko. 


2008ko Ekintza Planak, bestalde, komunikazio eta marketineko plan integrala abian jartzea ere izanen du helburu, esku-hartze guztien bilakaeraren berri emateko eta Pirinioetako biztanleek parte hartzeko tresna izateko. Planak marka berekia izanen du, eta haren leloa “Zuk nahi duzun bezala/Como tú lo quieres” izanen da. Planari buruzko web orria eginen dute, informazio buletinak argitaratuko dituzte, eta Pirinioen Garapenerako Plan Estrategikoren esparruko ekimen eta berritasun guztien berri emateko balioko du. 

Jarraipen Batzordea

Pirinioen Garapenerako Plan Estrategikoaren Jarraipen Batzordearen buru José Carlos Esparza Sáez Etxebizitza eta Lurralde Antolamenduko Departamentuko kontseilaria da, eta honako kide hauek ditu, Nafarroako Gobernuari dagokionez: Politika eta Sustapen Ekonomikoaren zuzendari nagusia; Gizarte Gaien eta Garapenerako Lankidetzaren zuzendari nagusia; Ingurumenaren eta Uraren zuzendari nagusia; Turismoaren zuzendari nagusia; Herri Lanetako zuzendari nagusia; Etxebizitza eta Lurralde Antolamenduko zuzendari nagusia; Enpresaren zuzendari nagusia; Hezkuntza Departamentuko Kabineteko burua; Babes Zibileko zuzendaria; Nafarroako Parlamentuarekiko eta beste Erakunde batzuekiko Harremanetarako Zerbitzuko zuzendaria; Toki Azpiegituretako Zerbitzuko zuzendaria; Nafarroako Ekialdeko Oinarrizko Osasun Laguntzako zuzendariordea; eta Nasursa (Nafarroako Etxebizitzetarako Lurzorua) enpresako zuzendari kudeatzailea (Planaren kudeaketaren arduraduna).


Toki erakundeei dagokienez, Jarraipen Batzordeko kide dira honako hauek: Agapito Boj Erronkaribarko Batzarreko presidentea; Félix Jamar Aezkoa Ibarreko Batzarreko presidentea; Ángel Eseverri Zaraitzu Ibarreko Batzarreko presidentea; Enrique Garralda Erroko alkatea; Francisco José Enguita Agoitzeko alkatea; Javier Mauro Gogorcena Irunberriko alkatea; eta Luis Gárate Erronkariko Udaleko zinegotzi eta Cederna-Garalur elkarteko ordezkaria.( 







Oharra: � HYPERLINK "http://www.navarra.es" ��www.navarra.es� webguneko “Berriak” atalean prentsa ohar honi buruzko argazki bat dago.

